268 LES RELATIONS DES JESUITES [Vor. 28

donner tant de fatisfaction, s’il n’eftoit accompagné
de fa fin principale, 1'eftabliffement & I'aduancement
du Royaume de Dieu.

En fuite donc les Sauuages des autres nations atti-
rez par l'odeur des premiers Chreftiens de la redu-
étion de S. Iofeph a Sillery, abordent de toutes parts,
[3] pour fe faire inftruire, & pendant que les vns
cherchent la Foy, les autres croiffent & s’augmentent
dans la charité: en vn mot ceux qui fuyoient IESvVs-
CHRisT, & qui le regardoient comme la caufe de
leur mort en la terre, le viennent maintenant cher-
cher en leurs maladies, comme la fource de leur vie
dans le Ciel, & ceux qui 1'ont trouué, font dans des
reffentimens & des reconnoiffances toutes particu-
lieres du bon-heur qu’ils ont rencontré.

Or ayant veu les mefmes benedicions fur les
nations plus hautes & plus éloignées, c’eft ce qui me
fait penfer que le temps enfin eft venu de la conuer-
fion de ce nouueau monde, que I’Efprit de Dieu veut
conduire ces pauures peuples a la fin pour laquelle il
les a creés, & qu’apres vne nuit de tant de fiecles, la
lumiere a paru fur ces contrées, la Foy y eft dans
fon Aurore, elle aura fon afcendant, & ceux qui vien-
dront apres nous, la verront en fon Midy.

Plufieurs chofes & ce que ie puis reconnoiftre de
plus prés, ont contribué a ce bon-heur. Le bon eftat
dans lequel Meflieurs de la Compagnie de la nouuelle
[4] France, ont mis le pays & la Colonie; le {fecours
& l'affiftance qu’ont donné Meflieurs de Montreal;
la pieté & le bon exemple des habitans, & particu-
lierement le courage, le zele & la charité des deux
familles Religieufes de 1'Hofpital & des Vrfulines,
qui apres auoir furpaffé le commun de leur condition,




